
Inatsisartuni ilaasortaq
Emanuel Niko, Naleraq
maani

Nunatta kangiani inuussutissarsiornikkut ineriartortitsinissamut

pilersaarutit pillugit § 37 naapertorlugu apeqquteqaammut nr. 83-imut
akissut.

Asasara Emanuel Niko,

Inatsisartut Suleriaasianni § 37 naapertorlugu Naalakkersuisunut Nunatta kangiani
inuussutissarsiornikkut ineriartortitsinissamut pilersaarutit pillugit
apeqquteqarputit.

Apeqqutitit uannut akissuteqarfigineqartussanngorlugit innersuunneqarsimasut
ataatsimut akissuteqarfigineqarput.

1. Nunatta kangiani Naalakkersuisut suut pilersaarutigaat
inuussutissarsiornikkut pilersinneqarsinnaasut?
a. Kangiani inuussutissarsiutinik pilersaaruteqartoqarpat suut
taava pilersaarutigineqarpat?
2. Nunatta kangiani inuussutissarsiutit suut Naalakkersuisut
siuarsarneqarnissaat naleqquttuusoraat?

Akissut:

Nunatta kangiani ineriartorneq ikorfartorluarumallugu Naalakkersuisut
aningaasat 1 mio. kr. sinnerlugit atorneqartussatut akuersissutigisimavaat.
Aningaasat atorlugit suleqatigiisitamik Kommunegarfik Sermersooq
suleqatigalugu pilersitsisoqarpoq. Suleqatigiisitap suliassaraa, Tasiilaq
isiginiarnerullugu, ilinniarnissamut sammisassaqartitsinissamullu aammalu
inuussutissarsiutitigut ineriartortitsinissamut aporfiusinnaasut qulaajassallugit
taamaasilluni ineriartorneq pitsaanerusumik ingerlanerulerniassammat.

Aammattaaq takornarialerineq aalisarnerlu ineriartorluarsinnaasutut
nalilerneqarput. Nunarput tamakkerlugu takornariartitsineq ineriartorluarpoq,
aamma Nunatta kangia takornarianik ornikkusunneqartaqaaq. Nunatta kangiani
aalisarneq giviassagutsigu assigiinngitsut ingerlanneqareerput. Ukiuni
kingullerni sinerissap qanittuani aalisarnermi saarulliit tulaassorneqartut
Kuummiunilu tunitsivimmut tunineqartartut amerliartorsimapput. Tunitsivik
Arctic Prime Fisheries-imit ingerlanneqartoq 2022-imi tunisassiornermi
gerititsivitik ilavaat taamaasillutik siulianiit annertunerusumik
tulaassuiffigineqarsinnaanngorlutik.

Saniatigut aamma Naalakkersuisut inuussutissarsiornermut ineriartorneq allatigut
ikorfartuuttarpaat, soorlu takornarialerinermi, nunami atortulersuutinik
nutarsaanermi aammalu ESU pigisaanik piviusunngortitsineq il.il.

Taamaasilluni Nunatta kangiani inuussutissarsiornermik
ineriartortinneqarsinnaasut qulaajarluarnegarput.

